Amt fiir Gemeinden informiert e Uffizi da vischnancas infurmescha e Ufficio per i comuni informa

Prefaziun
da Thomas Kollegger

In onn plain tensiun va plaunsieu a
fin. In onn ch’é sta per nus ferma-
main sut I’'ensaina da projects da fu-
siun, da fusiuns da vischnancas sco
er da la NGF grischuna. Perquai che
I'uffizi da vischnancas & oz ed en |l
futur responsabel per I'execuziun da
la gulivaziun da finanzas, avain nus
persequita las debattas en il cusseg|
grond, las proceduras da recurs sco
er las posiziuns ch’en vegnidas pren-
didas per il cumbat da votaziun dals
7 da mars 2010. Nus essan engrazi-
aivels d’avair survegni dal president
da la cumissiun per politica da stadi
e strategia dal cussegl grond (CPSS)
la pussaivladad da pudair preschen-
tar anc ina giada il project en il rom
d'occurrenzas d‘infurmaziun regiu-
nalas ch’én vegnidas fatgas per las
vischnancas. Igl e impurtant che gist
Vus sco represchentantas e repre-
schentants da las vischnancas possias

giuditgar objectivamain quest pro-
ject. Pervia da quai deditgain nus er
ina part da questa ediziun a la NGF
grischuna. Ultra da quai As renviain
nus a las novaziuns che pudessan
esser d'in interess spezial per Vus.
L'introducziun dal model armonisa da
contabilitad per ils chantuns e per las
vischnancas (MAC2) vegn preschenta-
da pli detagliadamain en ina proxima
ediziun da la GiInfo. Fin alura en er
terminadas las lavurs da la conferenza
dals posts chantunals da surveglianza
da las finanzas communalas (CPSQC).
L'uffizi da vischnancas e represchenta
en las gruppas da lavur respectivas.

Il team da l'uffizi da vischnancas As
engrazia per l'agreabla collavuraziun
durant I'onn 2009 ed As giavischa al-
legraivels dis da Nadal sco er in venti-
raivel onn nov 2010!

Il team da I'uffizi da vischnancas 2009



Il zercladur 2009 ha il cussegl grond
approva cun 88 cunter 22 vuschs
(cun 5 abstenziuns) la nova concep-
ziun da la gulivaziun da finanzas e
da la repartiziun da las incumbensas
tranter il chantun e las vischnancas
(NGF grischuna). Enconuschenta-
main ési vegni fatg in referendum
cunter questa lescha. La regenza
ha fixa la votaziun per ils 7 da mars
2010. Sche las votantas ed ils vo-
tants dal Grischun acceptan la NGF
grischuna, po ella vegnir introduci-
da sco planisa per il 1. da schaner
2011.

Il favrer 2007 ha la regenza grischuna
lantscha il project NGF grischuna. A
chaschun da differentas occurrenzas re-
giunalas én las vischnancas grischunas
vegnidas infurmadas detagliadamain il
november 2007 dal departament da fi-
nanzas e vischnancas davart ils princips
dal project.

Midadas envers la consultaziun

En la consultaziun ch’é vegnida fatga
silsuenter han 169 vischnancas politicas
formula lur posiziun en scrit. Sinaquai
ha la regenza fatg differentas adattazi-
uns. Uschia é per exempel la basa da las
entradas per la gulivaziun da las resur-
sas (GRes) vegnida cumplettada cun la
taglia sin immobiglias, las grevezzas dals
abitadis sparpagliads en la gulivaziun da
las grevezzas geografic-topograficas
(GGG) én vegnidas resguardadas me-
glier ed igl &n vegnidas fixadas directivas
legalas per la dotaziun da la GRes e da
la GGG. Igl & dentant vegni renunzia da
surdar a las vischnancas la cumpeten-
za per fixar il pe da taglia per persunas
giuridicas. En connex cun la repartiziun
da las incumbensas én vegnidas fatgas
differentas correcturas en il senn da las
vischnancas. Uschia duai il chantun per
exempel surpigliar da nov ils custs per
sanar la cuvrida da las parts da las vias
chantunalas en il vitg. Il schaner 2009
ha la regenza delibera ina missiva volu-
minusa per mauns dal cussegl grond.

2 200 A

Midadas envers la missiva

Las debattas parlamentaras han gi lieu
en las sessiuns d‘avrigl e da zercladur. Il
cussegl grond da sia vart ha fatg diffe-
rentas adattaziuns, da las qualas profite-
schan en spezial las vischnancas. Tranter
auter desista il cussegl grond d'in de-
tretschament tar las scolas da chant e
da musica, tar I'acquisiziun da medias
per las bibliotecas, tar las scolas bilin-
guas, tar las activitads en connex cun il
barat linguistic e tar il perfecziunament
intensiv da las persunas d‘instrucziun da
la scola populara.

Tut en tut detretscha la NGF grischuna
vasts pajaments da contribuziuns tranter
il chantun e las vischnancas en 50 sec-
turs parzials. Quai reducescha duplici-
tads, simplifitgescha I'administraziun e
regla pli cleramain las cumpetenzas. En
blers champs d‘incumbensa, sco p.ex. la
scolina, la scola populara, ils fatgs so-
cials e la sanadad, restan il chantun e las
vischnancas vinavant communablamain
responsabels. Cun directivas legislati-
vas, cun ina cooperaziun professiunala
e cun indemnisaziuns definidas clera-
main procura il chantun er vinavant per
la qualitad necessaria. La NGF grischuna
sa basa sin las structuras ch’en sa cum-
provadas, garantescha las prestaziuns
vertentas ed optimescha I'execuziun.

Il mais d’october 2009 ha la dretgira ad-
ministrativa prendi posiziun davart dus
recurs cunter la NGF grischuna. Ella ha
conferma la legalitad da la NGF grischu-
na, tenor la quala la lescha generala
ch’e suttamessa al referendum obser-
via il princip da l'unitad da la materia.
Cunter questa decisiun & vegni inoltra in
recurs al tribunal federal. La procedura
& anc pendenta il mument che questa
GlInfo vegn stampada.

Pass da realisaziun

En cas che la NGF grischuna vegn ac-
ceptada dal pievel, vegnan las vischnan-
cas a survegnir da I'uffizi da vischnancas
fin il pli tard la fin d’avust 2010 instru-
cziuns per far il preventiv sco er las cifras
per la GRes e per la GGG 2011. Per las
vischnancas che profitan d‘in sdebita-

ment parzial fa I'uffizi da vischnancas
in scleriment cumplessiv da la situaziun
finanziala en il decurs da I'onn 2010.

Ulteriuras infurmaziuns davart il pro-
ject — sco er davart la bilantscha globala
cun ils resultats finanzials per mintgin
vischnanca — pon vegnir consultadas e
chargiadas giu da la pagina d'internet
dal chantun www.gr.ch -> Actual ->
NGF grischuna u directamain da www.
buendner-nfa.gr.ch.

Occurrenzas d‘infurmaziun
regiunalas

Il president da la cumissiun predeli-
beranta dal cussegl grond, dr. Jon Do-
menic Parolini, ha envida da curt tut las
vischnancas grischunas ad occurrenzas
d'infurmaziun regiunalas, nua ch’el ha —
ensemen cun il departament da finanz-
as e vischnancas — explitga detagliada-
main il cuntegn dal project e respundi
dumondas en connex cun la realisaziun.
Las occurrenzas a Glion ed a Grono han
gia gi lieu. A quest lieu As renviain nus
gugent a las ulteriuras occurrenzas:

14 da schaner 2010:
14.00, Lavin, sala comunala

14 da schaner 2010:
20.00, Samedan, sala comunala

15 da schaner 2010:
14.00, Landquart, Forum Ried

21 schaner 2010:
14.00, Tusaun, aula da la chasa
da scola

Questas occurrenzas sa drizzan a com-
membras ed a commembers da las
suprastanzas communalas, da I'admini-
straziun communala, d'autoritads (p.ex.
las autoritads da scola) e da cumissiuns
communalas permanentas.



Il cussegl federal ha delibera ils 27
da november 2009 I'ordinaziun tar
la nova lescha davart la taglia sin
la plivalur. Ella entra en vigur per il
1. da schaner 2010, a medem temp
sco la nova lescha. L'ordinaziun
remplazza ina part essenziala
da las publicaziuns actualas da
I'administraziun federala da taglia.
Cun quest pass vegn la taglia sin la
plivalur simplifitgada anc ina giada.
La transparenza sco er la segirezza
giuridica duain uschia vegnir aug-
mentadas per tut las pajataglias e
per tut ils pajataglias.

Midadas essenzialas

Tar las novaziuns las pli impurtantas da
la lescha davart la taglia sin la plivalur
ch’é vegnida revedida totalmain (nLTP)
tutgan ina concepziun pli flexibla da la
taxaziun da gruppa, il schlargiament dal
dretg da deducir la taglia preliminara
per interpresas ch’én obligadas da pajar
taglia u I'extensiun dal rendaquint sim-
pel cun tariffas da taglia a saldo. Que-
stas ed ulteriuras novaziuns vegnan pre-
cisadas en la nova ordinaziun davart la
taglia sin la plivalur. L'ordinaziun declera
tranter auter che la deducziun da la ta-
glia preliminara saja admessa er per ble-
ras prestaziuns ch’en exceptadas da la
taglia e che vegnan furnidas a I'exteriur.
Ultra da quai precisescha ella il champ
d'applicaziun da la deducziun fictiva
da la taglia preliminara u la basa per fi-
xar la taglia en cas da prestaziuns da la
patruna u dal patrun al persunal. Plina-
vant cuntegna l'ordinaziun ina definizi-
un da subvenziuns (art. 29 OTPV) che
s'accorda cun la lescha da subvenziuns
(lescha federala davart agids finanzials
ed indemnisaziuns, CS 616.1). Las no-
vas disposiziuns da |'ordinaziun en parts
integrativas impurtantas d‘ina taglia sin
la plivalur simplifitgada e pli transparen-
ta. L'ordinaziun vertenta vegn abolida
per ils 31 da december 2009.

La refurma da la TPV na dastga betg
vegnir scumbigliada cun I'augment da
las tariffas da la TPV per la finanziazi-
un supplementara da I'assicuranza
d'invaliditad. lls 27 da settember 2009

é il project correspundent vegni accepta
dal pievel e dals chantuns. Sin basa d‘in
conclus parlamentar dal zercladur 2009
entra I'augment da las tariffas da taglia,
che ha ina durada limitada, en vigur pir
in onn suenter la nLTP, quai vul dir per il
1. da schaner 2011.

Tge sa mida spezialmain per las
vischnancas?

Per calcular I'obligaziun da pajar taglia
d'ina communitad resp. da ses posts
da servetsch datti in pér particularitads
legalas (cf. art. 12 LTP). Quellas vegnan
mantegnidas da princip cun las midadas
qua sutvart. Da nov e la svieuta tranter
posts da servetsch da la medema com-
munitad exceptada da la taglia e na sto
uschia betg pli vegnir inoltrada per con-
trollar I'obligaziun da pajar taglia. Ultra
da quai vala ina nova limita da svieu-
ta da 100'000 francs (fin ussa 75’000
francs) per onn. La chargia fiscala netta
da 4'000 francs n’e betg pli decisiva. La
consequenza da questas midadas po
esser che posts da servetsch ch’en actu-
almain obligads da pajar taglia n‘én da
nov betg pli suttamessa a questa obliga-
ziun, auters percunter ston da nov pa-
jar la TPV. Ultra da quai pon ils posts da
servetsch d'ina communitad tscherner
la taxaziun da gruppa per singuls posts
da servetsch.

Basegn d‘agir per las vischnancas

| sto vegnir examina, sch'igl & — sin
basa da las novas disposiziuns — avant
maun in motiv per vegnir delibera da
la TPV a partir dal 1. da schaner 2010
e sch’ina extincziun en il register da la
TPV po e duai vegnir dumandada. Even-
tualmain sto quai vegnir dumanda tar
I'administraziun federala da taglia (AFT)
finils 31 da schaner 2010. Plinavant stoi
vegnir examina, sche la moda da ren-
daquint po e duai vegnir midada. Ultra
da quai cuntegna la nlLTP differentas
midadas materialas che ston vegnir re-
alisadas.

Ulteriuras infurmaziuns davart la taxa
sin la plivalur chattais Vus sut:

www.estv.admin.ch/mwst/

Assicuranza dal chapital en cas da
mort da la cassa da pensiun chantu-
nala dal Grischun

Sa basond sin la revisiun parziala da
la lescha davart la cassa da pensiun
chantunala dal Grischun (LCPG, DG
170.450), ch’'é vegnida concludida dal
cussegl grond ils 23 d‘avrigl 2009, e sin
il preventiv 2009 ha la regenza agiunta
I'art. 44b a I'ordinaziun chantunala dal
persunal (OP, DG 170.410). Quest artit-
gel cun la marginala , Chapital en cas da
mort” & entra en vigur il 1. da settember
2009 e sa cloma: ,,En cas ch'ina collavu-
ratura assicurada u ch’in collavuratur as-
sicura mora durant la relaziun da lavur,
survegnan las persunas surviventas in
chapital unic da 25 000 francs, premess
ch’ellas hajan il dretg sin in tal chapital
tenor la lescha davart la cassa da pen-
siun. La premia per questa assicuranza
vegn surpigliada dal chantun.”

Vischnancas che cumpletteschan lur
regulaziuns cun renviar en general al
dretg chantunal da persunal — saja quai
en l'atgna l'ordinaziun dal persunal u
en il contract individual da lavur — ston
er pajar en il futur in chapital en cas da
mort da 25000 francs. Sch'ina visch-
nanca na vul betg pajar questa presta-
ziun supplementara en cas da mort, sto
ella excluder quai explicitamain u en
il contract individual da lavur u cun in
conclus legalmain valaivel da I'instanza
communala responsabla. Sche quai
vegn fatg cun in conclus, sto quel ve-
gnir communitga cumprovadamain a
las collavuraturas ed als collavuraturs.
Cas cuntrari pon las persunas che han
il dretg da survegnir questa prestaziun
pretender ch’il chapital en cas da mort
vegnia paja. Vischnancas che han assi-
cura lur persunal tar la cassa da pensiun
chantunala pon assicurar voluntarmain
questa prestaziun supplementara per
50 francs per persuna e per onn.

Tariffa da tschains calculatorica per
la tschainsida interna

Cun effect a partir dal 1. da schaner
2002 ha I'uffizi da vischnancas (UV) recu-
manda d‘applitgar ina tariffa da tschains

calculatorica da 3%. Questa tariffa da
tschains vegn applitgada da quasi tut las
vischnancas grischunas per la tschainsida
interna. Pervia da las midadas da la situ-
aziun sin il martga da chapital s'impona
in‘examinaziun da questa tariffa da
tschains. Oz han las vischnancas a dispo-
siziun ina gronda tscherna d'instruments
da finanziaziun. Pervia da quai pon ellas
sa procurar en moda bler pli favuraivia
credits a vista mesauna ed a lunga vista.
II'medem mument én sa reducidas mas-
sivamain las tariffas da tschains per inve-
stiziuns da chapital. Sin basa da questa
situaziun e sin giavisch da bleras visch-
nancas ha il UV examina in‘adattaziun da
la tariffa da tschains calculatorica e recu-
monda d‘applitgar en I'avegnir ina tariffa
da tschains calculatorica dad 1.5%. Que-
sta recumandaziun vala tant per tschain-
sir las summas activas sco er las summas
passivas. La nova tariffa da tschains duai
gia vegnir applitgada per il quint annual
2009. Vischnancas che profiteschan da
la gulivaziun da finanzas ston applitgar
obligatoricamain la tariffa da tschains re-
cumandada.

Cumia da Haimo Heisch

Suenter in‘activitad da passa 28 onns
tar l'uffizi da vischnancas & Haimo Hei-
sch 1 anticipadamain en pensiun la fin
d‘october 2009. L'onn 1981 e Haimo
Heisch entra en il servetsch dal chantun
Grischun sco adjunct e sco revisur en
I'inspecturat da vischnancas (ussa: uffizi
da vischnancas). L'avust 1990 ha el sur-
piglia la direcziun dal post da servetsch e
I'ha exequida fin I'avust 2008. 16 onns ¢
Haimo Heisch sta commember da la su-
prastanza da la CPSC (conferenza dals
posts chantunals da surveglianza da las
finanzas communalas). Durant 4 onns ha
el presidia quest gremi. Dapi I'avust 2008
é el sta collavuratur da stab en il UV ed ha
procura che la midada da la direcziun dal
post da servetsch ha gi lieu senza incaps.
Haimo Heisch é s'acquista fitg gronds me-
rits per las vischnancas grischunas. Igl ans
stat a cor da I'engraziar cordialmain.

Fusiuns da vischnancas

lls 8 da december 2009 ha il cusseg|
grond approva definitivamain duas ul-
teriuras fusiuns da vischnancas. Per il

1. da schaner 2010 entran uschia en
vigur las suandantas fusiuns:

Bregaglia or da:
Bondo, Castasegna, Soglio, Stampa e
Vicosoprano

presidenta communala:
Anna Giacometti

adressa:
Chasa communala, 7606 Promontogno

Cazas or da:
Cazas, Purtagn, Preaz, Sarn e Tartar

president communal:
Mario Kollegger

adressa:
Chanzlia communala, 7408 Cazas

Churwalden or da:
Churwalden, Malix e Parpan

president communal:
Ralf Kollegger

adressa:
Chasa communala, 7075 Churwalden

Per dumondas e per infurmaziuns As
drizzai per plaschair a: Simon Theus,
manader da projects dal UV, 081 257
23 87, simon.theus@afg.gr.ch

Model armonisa da contabilitad 2
(MAC2)

La sessiun d'avust 2009 ha il cussegl
grond accepta l'incumbensa Wettstein
concernent l'introducziun dal MAC2, e
quai cun 63 cunter 2 vuschs.

Situaziun da partenza

En sia resposta a I'incumbensa dal deputa
Wettstein concernent l'introducziun dal
MAC2 suonda la regenza I'opiniun da la
cumissiun da gestiun (CdG) dal cusseg!
grond, tenor la quala ils novs standards
duain vegnir realisads ,en ina moda
usché cumplessiva sco pussaivel, fidaiv-
la als princips e svelta”. Per introducir il
MAC2 vegn revedida la lescha davart las
finanzas e davart la surveglianza da las
finanzas dal chantun Grischun (LFSF; DG
710.100). La basa & il model da la lescha
davart las finanzas da la conferenza da las
directuras e dals directurs chantunals da
finanzas (CDF). La legislaziun chantunala
davart las finanzas dal chantun Grischun

vala confurm al senn er per las vischnan-
cas, per las vischnancas burgaisas e per
las instituziuns ch’en responsablas per la
collavuraziun intercommunala. Pervia da
quai ha l'introducziun tar il chantun er
consequenzas per las instituziuns publicas
respectivas. La valita confurm al senn vul
dir che las directivas chantunalas valan
per tut ils fatgs cumparegliabels da la ge-
stiun da las finanzas e da la contabilitad.
Fatgs che pertutgan mo las vischnancas
politicas, sco p.ex. l'incassament da ta-
glias, la structuraziun funcziunala dal plan
da contos tenor il MAC, ils indicaturs da
finanzas armonisads, n‘én betg relevants
per las vischnancas burgaisas, per las cor-
poraziuns regiunalas e per las corporazi-
uns da vischnancas. En general vali ch'i na
duain betg vegnir fatgas pretensiuns exa-
geradas als rendaquints da questas corpo-
raziuns. Standards minimals en dentant er
prescrits en quests cas. Quels duain vegnir
reglads en in‘ordinaziun.

Realisaziun

In proceder gradua per midar al MAC2 &
inditga per il chantun Grischun. Actual-
main pari d'esser raschunaivel da rimnar
experientschas cun vischnancas da model
e da midar ils rendaquints da tut las visch-
nancas grischunas al standard nov, e quai
entaifer 5 onns suenter ch'il MAC2 & veg-
ni introdudi tar il chantun. Bain adattadas
sco vischnancas da model en vischnancas
che fusiuneschan e che ston pervia da
quai cumpilar lur quints communals il mu-
ment ch’il MAC2 vegn realisa en il chan-
tun. Uschia poi vegnir evita che questas
vischnancas stoppian midar lur contabili-
tad duas giadas entaifer curt temp. Ultra
da quai esi raschunaivel da lavurar en ina
emprima fasa cun vischnancas voluntaras
che represchentan la multifariadad dal
chantun (vischnancas turisticas, vischnan-
cas cun fermas caracteristicas agraras,
vischnancas da I'aglomeraziun e.u.v.).

L'uffizi da vischnancas vegn a far las la-
vurs preparativas ch’én necessarias per
introducir il MAC2 (metter a disposizi-
un il plan dals contos, ils manuals e las
directivas, far las scolaziuns e.u.v.). Igl
& imaginabel ch’in know-how po esser
concentra en las vischnancas da pilot,
che po alura vegnir mess a disposiziun
a las ulteriuras vischnancas da la regiun
correspundenta.

Il chantun vegn a sustegnair las commu-
nitads publicas tar la realisaziun.





